
Datë: 14.02.2024 

Numri i dokumentit:     05325376 

PPP.nr.02/2024 

 
GJYKATA THEMELORE NË PRIZREN, Departamenti i Përgjithshëm, Gjyqtari Sami Gashi, 

në çështjen juridike përmbarimore të kreditorit, B.Q., nga Fshati Tupec Komuna e Prizrenit, i 

cili me autorizim përfaqësohet nga avokati M:Sh.,  nga Prizreni, kundër debitorit, N.Q., nga 

Fshati Gjonaj Komuna e Prizrenit, i cili me autorizim përfaqësohet nga avokat B.Gj., nga 

Prizreni, lejuar sipas urdhrit përmbarimor P.nr.828/2023 të datës 20.12.2023 të përmbaruesit 

privat Rushit Hoxha me seli në Prizren, duke vendosur sipas prapësimit të debitorit, jashtë 

seancës dëgjimore, me datë 14.02.2024, mori këtë: 

 

AKTVENDIM  

HIDHET poshtë si i pa afatshëm Prapësimi i debitorit N.Q., nga Fshati Gjonaj Komuna e 

Prizrenit, i ushtruar kundër urdhrit përmbarimor P.nr.828/2023 të datës 20.12.2023 të 

përmbaruesit privat Rushit Hoxha me seli në Prizren. 

 

Arsyetim 

Organi përmbarues, përmbaruesi privat, Rushit Hoxha me seli në Prizren, duke vendosur sipas 

propozimit të kreditorit, B.Q., nga Fshati Tupec Komuna e Prizrenit, ka caktuar Urdhrin 

Përmbarimor P.nr.828/2023 të datës 20.12.2023, duke lejuar përmbarimin në bazë të dokumentit 

aktgjykimi i Gjykatës Themelore në Prizren me numër C.nr.2325/2023 të datës 11.09.2023, me 

të cilin e ka urdhëruar debitorin, N.Q., nga Fshati Gjonaj Komuna e Prizrenit, që brenda afatit 

prej 7 ditësh pas pranimit të urdhrit,s t’ia paguaj kreditorit shumën prej 574,40 euro me kamatë 

ligjore 8% nga data e paraqitjes së padisë, si dhe shpenzimet e procedurës përmbarimore. 

 

I autorizuari i Debitorit me datën 05.01.2024 ka parashtruar prapësim për shkak të zbatimit të 

gabuar të së drejtës materiale, urdhri përmbarues dhe propozimi ka të bëjë për ekzekutimin e 

kërkesës, vërtetim jo të plotë dhe të gabuar të gjendjes faktike si dhe për shkak të shkeljeve 

esenciale të dispozitave të LPP-së, me propozim që prapësimi të aprovohet ndërsa propozimi për 

përmbarim P.nr.1345/2023 i datës 20.12.2023 të abrogohet si i pabazuar, për shkak të mungesës 

së provave që qëndron në anën e debitorit. 

 

I autorizuari i kreditorit ka parasqitur përgjigje në prapësim, duke i kundërshtuar pretendimet e 

debitorit, e me propozim që të refuzohet si i pa bazuar prapësimi i debitorit, dhe ka kërkuar 

shpenzimet e paraqitjes së përgjigjes  në prapësim. 

Gjykata pas shqyrtimit paraprak të Prapësimit dhe duke u bazuar në shkresat e lëndës gjeti se, 

prapësimi i debitorit është i pa afatshëm.  

 

Nga fletë kthesa e përmbaruesit privat, vërtetohet se debitori më datën 28.12.2023 e ka pranuar 

Urdhrin  për përmbarim. Në këtë flet kthesë është shënuar data 28.12.2023 me numra. Prandaj 

gjykata gjen se debitori Urdhrin e ka pranuar me datë 28.12.2023, dhe nga dita e nesërme, ka 

filluar të rrjedh afati për paraqitjen e prapësimit.   

 

Nga vula e përmbaruesit privat me të cilin debitori e ka dorëzuar Prapësimin rrjedhë se ai është 

dorëzuar më datë 05.01.2023 në zyrën e Përmbaruesit Privat. Për këtë arsye, gjykata si ditë të 

dorëzimit të Prapësimit e mori datën 05.01.2023, siç përcakton neni 127 të LPK-së, lidhur me 

nenin 17 të LPP-së.   

 

Situata e lartcekur rregullohet në rend të parë me nenin 70 të LPP-së, e ku thuhet se   “Prapësimi 

duhet t’i paraqitet organit përmbarues brenda shtatë (7) ditëve pas pranimit të vendimit 

përmbarues ose urdhrit përmbarues”. Nga kjo dispozitë shihet qartë se afati për paraqitjen e 

prapësimit është shtatë (7) ditë nga dita e pranimit, dhe se ai duhet t’i paraqitet organit 

përmbarues. Meqenëse debitori Urdhrin e ka pranuar me datë 28.12.2023, atëherë afati shtatë (7) 

ditor për paraqitjen e prapësimit ka filluar të rrjedhë nga fillimi i ditës pasuese, përkatësisht nga 

data 29.12.2023, ndërsa ka përfunduar me përfundimin e ditës së datës 04.01.2024, siç e 

përcakton neni 126 para. 2 i LPK-së, e lidhur me nenin 17 të LPP-së.   

 

Prandaj, meqë debitori Prapësimin e ka dorëzuar me datë 05.01.2024 në zyrën e Organit 

Përmbarues Përmbaruesit Privat Rushti Hoxha me seli në Prizren, atëherë rezulton se Prapësimi 

është paraqitur me vonesë, që nënkupton se ai është dorëzuar pas afatit të lejuar për paraqitjen e 

prapësimit, rrjedhimisht është i pa afatshëm.   

 

Kështu ne nenin 73 para. 3 i LPP-së, thuhet se “Me vendim prapësimi mund të pranohet, 

refuzohet ose hidhet poshtë si i pa afatshëm, si jo komplet dhe i palejuar”. Prandaj, gjykata mori 

vendim që Prapësimi të hedhet poshtë si i pa afatshëm.  

 

Gjykata sqaron se, për arsyet e cekura më lartë, e pati juridikisht të pamundshme të lëshohet në 

pretendimet e debitorit të paraqitura në Prapësim si dhe pretendimet e kreditorit të paraqitura në 

përgjigjen e tij në prapësim.  

 

Përveç kësaj, gjykata e sheh të rëndësishme të sqaroj se, pas shqyrtimit të shkresave të lëndës 

vlerësoi se nuk është e domosdoshme të caktohet seancën gjyqësore për ta kuptuar plotësisht 

validitetin e Prapësimit, siç ka caktuar neni 73 para. 1 i LPP-së, meqë nga shkresat e lëndës 

gjendja faktike dhe juridike ishte e qartë.   

 

Për këto arsye, në kuptim të nenit 73 para. 3 të LPP-së, u vendos si në dispozitiv të këtij 

aktvendimi. 

 

GJYKATA THEMELORE NË PRIZREN 

Departamenti i Përgjithshëm 

PPP.nr.02/2024 datë 14.02.2024 

         Gjyqtari 

                                 Sami Gashi  

                                                                                                            

UDHËZIMI PËR MJETIN E GODITJES: Kundër këtij aktvendimi pala e pa kënaqur ka të drejtë 

ankese, brenda afatit prej 7 (shtatë) ditëve, pas ditës së pranimit të tij, Gjykatës së Apelit të 

Kosovës  në Prishtinë, përmes kësaj Gjykate. 


